
Oinarrizko informazioa 

Europar Batasuneko Datuak Babesteko Erregelamendu Orokorrean jasotakoa betez, zenbait informazio ematen 
dizugu hemen, aurrekontratu- eta/edo kontratu-harremanean zehar eskatzaileak, aseguru-hartzaileak, aseguratuak 
eta onuradunak edo horietako edozeinek Kutxabank Vida y Pensiones, Compañía de Seguros y Reaseguros SAUri 
emandako datu pertsonalen tratamenduari buruz, osasun-datuak barne. 

Datuen babesari buruzko oinarrizko informazioa 

Arduraduna 
Kutxabank Vida y Pensiones, Compañía de Seguros y Reaseguros SAU (aurrerantzean, 
«Kutxabank Vida y Pensiones»). 

Helburua 

• Kontratua egin aurreko harremana edo aseguru-kontratua formalizatzea, kudeatzea eta 
exekutatzea, edo horietako edozein. 

• Kontratu-harremana formalizatzen ez bada, datu pertsonalak gordetzea, etorkizunean egin 
daitezkeen eskaerak kudeatzeari begira (10 egun). 

• Aseguru-kontratuaren esparruan emandako datu pertsonaletan oinarritutako profilak egitea, 
Kutxabank Vida y Pensionesek eskainitako produktuen tarifikazioa egokitzeko helburu 
soilarekin. 

Legitimazioa 
(oinarri juridikoa) 

• Aurrekontratua eta/edo aseguru-kontratua exekutatzea. 
• Interes legitimoa, Kutxabank Vida y Pensionesek: 

(i) zure etorkizuneko balizko kontsultak edo eskaerak kudea eta exekuta ditzan, baldin eta 
azkenean harekin kontratu-harremanik formalizatzen ez bada; eta 

(ii) profilak eginez, zerbitzua hobetu ahal izan dezan, bai eta prozesuen efizientzia areagotu. 

Hartzaileak 

• Berraseguru-entitateak, berraseguru-arrazoiengatik. 
• Organismo publikoak. 
• Kutxabank Vida y Pensiones Taldeko beste sozietate batzuek irispidean izaten ahalko dituzte 

zure datuak, tratamenduaren eragile diren aldetik, zurekiko aurrekontratu- eta kontratu-
harremanaren nahiz bien kudeaketaren banaketa- eta/edo zentralizazio-zerbitzuak 
eskaintzeko. 

• Era berean, zure datuak irispidean izaten ahalko dituzte tratamenduen eragile diren 
hirugarrenek, honelako zerbitzuak emateko: banaketa, zerbitzu profesionalak (adibidez, perituak, 
kanpoko abokatuak eta, hala badagokio, zentro medikoak), mezularitza eta dokumentu-
kudeaketa, sinadura digital eta elektronikoko zerbitzuak, eta zerbitzu informatikoak. Datuak 
irispidean izaten ahalko dituzte, orobat, gainerako eragileek, haien zerbitzuak beharrezkoak 
direnean aseguru-kontratuaren edozein kudeaketa gehigarritarako, kanpoko profesionalei 
dagokien balizko edozein prestazioren kudeaketa barne. 

 Nazioarteko 
transferentziak 

Zure datu pertsonalak ez ditugu datuen nazioarteko transferentzietan erabiliko. 

Datuen kategoriak 
eta jatorria 

• Datu pertsonal hauek tratatuko dira (osasun-datuak barne, eta, hala badagokio, sinadura 
digitalaren prozesuaren esparruan ematen dituzun datu biometrikoak ere barne): 
(i) aurrekontratuaren eta/edo aseguru-kontratuaren esparruan emandakoak; eta 
(ii) Kutxabank SAk emandako harremanetarako datuak (telefono-zenbakia eta helbide 

elektronikoa). 
• Tratatuko diren datuak Aseguru-hartzaileari eta/edo Aseguratuari buruzkoak izaten ahalko 

dira, edota aseguru-kontratuarekin zerikusia duen hirugarren pertsona fisiko bati buruzkoak. 

Eskubideak 
Informazio gehigarrian adierazitakoarekin bat, eskubidea daukazu zure datu pertsonalak 
irispidean izateko, zuzentzeko, ezerezteko eta eramateko, baita datuen tratamendua 
mugatzeko nahiz tratamenduaren aurka egiteko ere. 

Informazio 
gehigarria 

Zure datuen tratamenduari buruzko informazio gehigarri xehatua hemen kontsultatu 
dezakezu: www.kutxabank.com (Aseguruak) 

http://www.kutxabank.com/


Datu pertsonalen babeserako politika 

Kutxabank Vida y Pensiones, Compañía de Seguros y Reaseguros SAU 

 

- 2 - 

 

 

 

Informazio gehigarri xehatua 

Europar Batasuneko Datuak Babesteko Erregelamendu Orokorrean aurreikusitakoa betez, jakinarazten dizugu 
ematen dizkiguzun datu pertsonalak, bai eta aurrerago eman ditzakezunak ere, hala dagokionean osasunari 
buruzkoak barne direla, tratamenduaren arduradunak tratuko dituela, behean zehazten den moduan. 

Ez baldin badiguzu ematen eskatutako nahitaezko eta ezinbesteko informazioa, ezin izango dugu zurekin 
aurrekontratu- edo/eta kontratu-harremana gauzatu. 

1. Tratamenduaren arduraduna 

Kutxabank Vida y Pensiones, Compañía de Seguros y Reaseguros SAU (aurrerantzean, «Sozietatea»). Egoitza 
soziala: Euskadi plaza 5 – Bilbo (Bizkaia, Espainia). 

2. Datuen Babeserako Ordezkaria (aurrerantzean, «DBO») 

DBOa Sozietatean datuen babeserako araudia betetzen dela bermatzeaz arduratzen da. Helbide honetan jar 
zaitezke harremanetan DBOarekin: dpd@kutxabankseguros.es 

3. Zure datu pertsonalen tratamenduaren xedeak eta legitimazioa 

Xede hauetarako tratatuko ditugu zure datu pertsonalak, eta legitimazio-oinarri hauekin: 

(i) Aurrekontratu-harremana eta/edo aseguru-kontratua formalizatzea, kudeatzea eta betearaztea. 
Aurrekontratuaren eta/edo aseguru-kontratuaren betearazpena izango da tratamendu horren legitimazio-
oinarria. 

Horrez gain, Sozietateak osasunari buruzko datuak ere tratatzen dituenez, jakinarazten dizugu Aseguru- eta 
berraseguru-entitateen antolamendu, gainbegiraketa eta kaudimenaren uztailaren 14ko 20/2015 Legeak 
babestu egiten duela aseguru-kontratua betearazteko beharrezkoak direnen tratamendua, eta osasun 
publikoaren esparruan interes publikoko arrazoiengatik. 

(ii) Kontratu-harremana formalizatzen ez bada, zure datu pertsonalak gordetzea, etorkizunean egin ditzakezun 
eskaerak kudeatzeari begira. Kasu horretan, kontratu-harremana azkenean formalizatzen ez baldin bada, 10 
eguneko epean gorde ahal izango dira zure datuak, eta etorkizuneko balizko kontsultak edo eskaerak 
kudeatzeko eta asetzeko interes legitimoa izango da tratamendu horren legitimazio-oinarria. 

(iii) Aseguru-kontratuaren esparruan emandako datu pertsonaletan oinarritutako profilak egitea, Sozietateak 
eskainitako produktuen tarifikazioa egokitzeko helburu soilarekin. Tratamendu horren legitimazio-oinarria 
Sozietateak bere zerbitzua hobetzeko eta bere prozesuen efizientzia handitzeko duen interes legitimoa izango 
da. 

Nolanahi ere, interes legitimo batean oinarritutako helburuei dagokienez, bezeroak aurka egiteko eskubidea 
egikaritu ahal izango du, ejercicioderecho@kutxabankseguros.es helbidera idatziz. 

Ez da erabakirik hartuko zure datu pertsonalen tratamendu automatizatuan soilik oinarrituta.

mailto:dpd@kutxabankseguros.es
mailto:ejercicioderecho@kutxabankseguros.es


Datu pertsonalen babeserako politika 

Kutxabank Vida y Pensiones, Compañía de Seguros y Reaseguros SAU 

 

- 3 - 

 

 

4. Gordetzeko epeak 

Sozietateak zurekin kontratu-harremana duen bitartean gordeko ditugu zure datuak, bai eta, harreman hori 
bukatutakoan, aplikatzekoak diren arlo penal, zibil, fiskal, administratibo zein merkataritza-arloko arauen iraungitze- 
edo preskripzio-epean zehar ere. 

Bestalde, Sozietatearekin kontraturik sinatzen ez baduzu, aurreko atalean adierazitako epean gordeko ditugu zure 
datuak. 

5. Datuen hartzaileak 

Jakinarazten dizugu zure datu pertsonalak ez dizkiegula hirugarrenei lagako, berrasegurua dela-eta dagokien 
berraseguru-erakundeei izan ezik. Bestalde, lege-xedapen batek hala ezartzen duen kasuetan, dagokien organismo 
publikoei ere lagako dizkiegu. 

Bestalde, Sozietatearen Taldeko beste sozietate batzuek zure datuetara irispidea izateko eskubidea izango dute, 
tratamenduaren eragile diren aldetik, zurekiko aurrekontratu- eta kontratu-harremanaren nahiz bien kudeaketaren 
banaketa- eta/edo zentralizazio-zerbitzuak eskaintzeko. 

Halaber, zure datuetara sarbidea izaten ahalko dute honelako zerbitzuak eskaintzeko tratamenduaz arduratzen diren 
hirugarrenek: banaketa, zerbitzu profesionalak (adibidez, perituek, kanpoko abokatuek, hala badagokio zentro 
medikoek), mezularitza, dokumentu-kudeaketa, sinadura digitaleko eta elektronikoko zerbitzuak eta zerbitzu 
informatikoak. Sarbidea izaten ahalko dute, orobat, kontratuaren edozein kudeaketa gehigarritarako beharrezkoak 
diren zerbitzuez arduratzen direnek, kanpoko profesionalei dagokien balizko edozein prestazioren kudeaketa barne. 

Zure datu pertsonalak ez ditugu datuen nazioarteko transferentzietan erabiliko. 

6. Interesdunaren eskubideak 

Jakinarazten dizugu, Sozietatearen bezero izanik, eskubide hauek egikaritu ahal izango dituzula: zure datu 
pertsonaletara irispidea izateko eskubidea –jakiteko zein datu ari diren tratatzen eta zein tratamendu-eragiketa ari 
diren egiten datu horiekin–; okerra den edozein datu pertsonal zuzentzeko eskubidea; zure datu pertsonalak 
ezerezteko eskubidea; aurka egiteko eskubidea –hau da, zure datu pertsonalak ez tratatzeko eskatzeko eskubidea, 
zure egoera pertsonalarekin zerikusia duten arrazoiengatik–; zure baimena kentzeko eskubidea, baldin eta baimen 
hori bada zure datuak tratatzeko legezko oinarria; egoera jakin batzuetan zure datu pertsonalen tratamendua 
mugatzeko eskatzeko eskubidea (adibidez, zure datuen zehaztasuna aurkaratzen baduzu, aurkaratzea egiaztatzen 
den bitartean); eta eramangarritasun-eskubidea –hau da, Sozietateari eman dizkiozun datu pertsonalak erabilera 
arrunteko eta irakurketa mekanikoko formatu egituratu batean jasotzeko eskubidea–, bai eta datu horiek 
tratamenduaren beste arduradun bati transmititzeko eskubidea ere. 

Eskubide horiek egikaritzeko, eskaera bat idatziz bidali behar duzu, posta elektronikoz 
(ejercicioderecho@kutxabankseguros.es helbidera) edota posta arruntez (Sozietatearen posta-helbidera), gaia 
«Eskubideak egikaritzea» dela adieraziz. 

Zure eskubideak egikaritzeko, zure izen-abizenak eta egikaritu nahi duzun eskubidea adierazi beharko dituzu 
eskaeran. Eskaerari zure NANaren edo nortasuna egiaztatzeko dokumentu baliokide baten kopia erantsi beharko 
diozu. 

Halaber, Datuak Babesteko Espainiako Agentziaren aurrean erreklamazioa aurkezteko eskubidea izango duzu, zure 
eskubideak egikaritzeak gogobete ez zaituenean. 

7. Datuen kategoria eta jatorria 

Datu pertsonal hauek tratatuko dira –hala badagokio, osasun-datuak barne, eta, hala badagokio, sinadura digitalaren 
prozesuaren esparruan ematen dituen datu biometrikoak ere barne:

mailto:ejercicioderecho@kutxabankseguros.es


Datu pertsonalen babeserako politika 

Kutxabank Vida y Pensiones, Compañía de Seguros y Reaseguros SAU 

 

- 4 - 

 

 

(i) Aurrekontratuaren eta/edo aseguru-kontratuaren esparruan emandakoak. 

(ii) Kutxabank SAk emandako harremanetarako datuak (telefono-zenbakia eta helbide 

elektronikoa). 

Tratatuko diren datuak Aseguru-hartzaileari eta/edo Aseguratuari buruzkoak izaten ahalko dira, edota 
aseguru-kontratuarekin zerikusia duen hirugarren pertsona fisiko bati buruzkoak nahiz horietako 
edozeini buruzkoak. 


